
 

 

 

Meysydd Parcio Eisteddfod yr Urdd Pen-y-bont ar Ogwr, Taf ac Elái 2017 

Ionawr 2017 

Annwyl Gyfaill, 

Diolch am fynegi diddordeb yn y gwaith o ddarparu stiwardiaid ar gyfer meysydd 

parcio Eisteddfod yr Urdd a gynhelir ar dir Coleg Pen-y-bont, Campws Pen-coed (a 

thir cyfagos) ym mis Mai/Mehefin 2017.  Yn amgaeedig mae gwybodaeth bellach 

ynghyd â ffurflen gais.    

Mae hyd at £5,000 o bunnoedd ar gael i’r clwb/mudiad llwyddiannus. Gallwch wneud 

cais am unrhyw swm hyd at yr uchafswm o £5,000  Nid ydym o reidrwydd yn mynd i 

dderbyn y cynnig isaf. 

Mae’n bosib i fudiadau rannu’r gwaith (a’r cyfraniad ariannol) er mwyn sicrhau 

niferoedd digonol o wirfoddolwyr, ond hoffwn bwysleisio bod yr Urdd yn awyddus i 

ddelio gyda un prif ddarparwr yn unig. Mater mewnol i’r chi yw rhannu’r gwaith rhwng 

clybiau/mudiadau amrywiol. 

Dylid anfon eich ceisiadau drwy ebost at morys@urdd.org neu drwy’r post at: 

  PARCIO 
  Eisteddfod yr Urdd, 
  Gwersyll Glan-llyn, 

Llanuwchllyn, 
Y Bala 
Gwynedd 
LL23 7ST 

  

Yn gywir, 

 

Morys Gruffydd 

Trefnydd yr Eisteddfod 

 

mailto:morys@urdd.org


  

 
 

Eisteddfod Genedlaethol yr Urdd - Pen-y-bont ar Ogwr, Taf ac Elái 2017 

(Dydd Sul 28 Mai i Ddydd Sadwrn 03
 
Mehefin 2017) 

 

Stiwardio’r Meysydd Parcio Ceir a’r Man Gollwng i Fysiau 

 
Estynnir gwahoddiad i fudiadau gwirfoddol a chymunedol, clybiau chwaraeon, rygbi a phêl-
droed a.y.b. sydd â diddordeb mewn codi arian i’w clwb neu fudiad, i wneud cais ar gyfer y 
gwaith o ddarparu gwasanaeth stiwardio’r meysydd parcio ceir a bysus yn Eisteddfod 
Genedlaethol yr Urdd a gynhelir ar dir Coleg Pen-y-bont, Campws Pencoed yn 2017 a thir 
cyfagos. 
 
Gall mudiadau a chlybiau ystyried menter ar y cyd o dan reolaeth un rheolwr. Dylid 
cwblhau’r ffurflen gais amgaeedig a’i dychwelyd at Drefnydd yr Eisteddfod. Mae hyd at 
£5,000 ar gael ar gyfer yr ymgeisydd llwyddiannus. 
 
Prif gyfrifoldeb y clwb/mudiad llwyddiannus yw darparu gwasanaeth stiwardio effeithiol a 
chyfeillgar yn y meysydd parcio ceir dynodedig, ac wrth y man dynodedig i fysus ollwng a 
chasglu teithwyr.   
 
Bydd cyswllt a chyfathrebu manwl cyn ac yn ystod yr Eisteddfod gyda rheolwyr yr Ŵyl, a 
gyda’r Cwmni Rheoli Trafnidiaeth proffesiynol (SEP Events) sydd yn mynd i lunio’r cynllun 
parcio, ac yn mynd i ddelio gyda rheolaeth trafnidiaeth oddi ar y safle. 
 
Bydd y gwasanaeth stiwardio ar gyfer meysydd parcio ceir a bysus yn cael ei ddarparu yn 
unol â’r canllawiau a nodir yn Atodiad 3 (amgaeedig) ond os oes angen gwybodaeth bellach, 
gall yr ymgeisydd gysylltu â Threfnydd yr Eisteddfod. 
 

Gweithredir y telerau a’r amodau canlynol: 
 
 

1) Bydd y Mudiad(au)/Clwb(Clybiau) yn enwebu rheolwr i gydlynu’n agos gyda’r 
Eisteddfod a’i his-gontractwyr, a bydd modd cysylltu ag ef/hi drwy gydol y digwyddiad. 

 

2) Bydd y Mudiad/Clwb yn darparu siacedi neu wasgodau llachar (hi-viz) unlliw sy’n addas 
ar gyfer rheoli trafnidiaeth, a rhaid i bawb sy’n ymwneud â stiwardio eu gwisgo. 

 

3) Bydd y Stiwardiaid yn gyfrifol am sicrhau bod y cyhoedd yn cael eu cyfeirio yn ddiogel 
ac yn gyflym i mewn i, ac allan o’r meysydd parcio, drwy gydweithio’n agos gydag SEP 
Events sy’n rheoli’r prif fynedfeydd ac allanfeydd i’r briffordd. 

 

4) Bydd y Stiwardiaid yn gyfrifol am sicrhau bod pob cerbyd wedi ei barcio yn ‘daclus’, ac 
yn unol â’r cynllun rheoli a ddarperir ar gyfer y meysydd parcio. 

 

5) Bydd y Stiwardiaid yn sicrhau disgyblaeth bendant a theg wrth i gerbydau adael y 
meysydd parcio, gyda ‘chwarae teg’ yn brif ystyriaeth iddynt wrth geisio atal gyrwyr 
rhag cynddeiriogi. 

 

6) Mae lleoliad a gosodiad y Meysydd Parcio wedi ei nodi ar y cynlluniau amgaeedig, ac 
mae mynediad iddynt yn rhad ac am ddim.   

 

7) SEP Events sy’n gyfrifol am farcio allan y meysydd parcio ymlaen llaw, yn unol â’r 
cynllun rheolaeth a gytunir gyda nhw.  Ni chaniateir unrhyw newid i’r dyluniad hwn heb 

gytundeb blaenorol uwch swyddog o’r Cwmni Rheoli Trafnidiaeth. Gwaherddir y 

defnydd o ddeunydd tebyg i greosôt a chalch i farcio llinellau, a allai fod yn 

niweidiol i’r tir. 
 



8) Bydd y meysydd parcio yn cael eu rheoli am y cyfnod rhwng dydd Sul 28 Mai tan ddydd 
Sadwrn 03

 
Mehefin 2017, (y ddau ddyddiad yn gynwysedig) yn ystod yr amserau a 

nodir yn yr amserlen. 

 

9) Bydd nifer sylweddol o’r ymwelwyr yn siaradwyr Cymraeg, felly bydd angen i amryw o’r 
stiwardiaid fod naill ai yn rugl yn y Gymraeg, yn medru defnyddio sgiliau Cymraeg 
sylfaenol neu’n fodlon dysgu brawddegau syml o groeso. 

 

10)  Am resymau diogelwch, yr isafswm oedran ar gyfer unrhyw stiward a fydd yn rheoli 
cerbydau, yw 18. 

 

11)  Disgwylir i’r ymgeisydd llwyddiannus allu amrywio niferoedd y stiwardiaid sy’n 
ymwneud â’r gwaith er mwyn ymateb i’r patrwm/llwyth gwaith cyfnewidiol.  Gall hyn 
ddibynnu ar y niferoedd disgwyliedig ar ddiwrnodau penodol, ac ar amodau’r tywydd.  
Cytunir ymlaen llaw ar y niferoedd o stiwardiaid bydd eu hangen ar adegau gwahanol, 
gyda Rheolwyr yr Eisteddfod. 

 

12)  Yn ystod yr Eisteddfod bydd cyswllt dyddiol agos rhwng Rheolwyr yr Eisteddfod, 
swyddog o SEP Events, a’r Clwb/Mudiad sy’n gyfrifol am stiwardio’r meysydd parcio 
ceir a bysus, er mwyn sicrhau gwasanaeth effeithlon a chyfeillgar drwy gydol yr Ŵyl.  
Dylid  datrys unrhyw anawsterau sy’n codi mewn modd cyflym drwy gytundeb a chyd-
ddealltwriaeth rhwng y naill ochr a’r llall er mwyn lleihau unrhyw reswm dros gŵyn.  

 

13)  Ni fydd disgwyl i chi rheoli’r drafnidiaeth ar y briffordd. (Does dim hawl cyfreithiol gan 
wirfoddolwyr i wneud hynny.) Bydd hyn yn un o gyfrifoldebau’r Cwmni Rheoli 
Trafnidiaeth proffesiynol. 

 

Ar ôl cwblhau’r gwasanaeth yn unol â’r telerau a’r amodau a nodwyd, bydd y swm 
cytundebol yn cael ei dalu i’r Mudiad(au)/Clwb (Clybiau). 

 
 
 



ATODIAD 1 

 

EISTEDDFOD GENEDLAETHOL URDD GOBAITH CYMRU 

Pen-y-bont ar Ogwr, Taf ac Elái 2017 
 
Ffurflen Gais  -  Stiwardio Meysydd Parcio’r Eisteddfod 
 
Enw’r Mudiad  ....................................................................................................... 

(enw’r clwb/mudiad) 
 
 
Rydw i,           
............................................................................................................................... 

(enw’r cynrychiolydd/enw cyswllt) 
 
yn datgan bod y mudiad a enwir uchod, yn dymuno gwneud cais am y gwaith o stiwardio 
meysydd parcio’r Eisteddfod yn unol â’r amodau a’r fanyleb a dderbyniwyd. 
Mae’r cynnig hwn yn ymwneud â stiwardio’r holl feysydd parcio ar gyfer ceir a bysus 
 
 
Mae’r mudiad angen  £ .................................................................................................. 

                          (ysgrifennwch y swm mewn geiriau a rhifau os gwelwch yn dda) 
 

yn dâl am y gwaith hwn. [Noder: Mae hyd at £5,000 ar gael ar gyfer y gwaith hwn] 
 
 
Llofnodwyd  .................................................... 
 
 
Dyddiad ......................................................... 
 
 
 
Enw Cyswllt:  ............................................................................ 
 
 
Cyfeiriad ebost: ........................................................................ 
 
 
Rhif Ffôn  (dydd) ................................................................ 
 
                    (nos)................................................................... 
 

[Rhaid i un o’r rhifau fod yn rhif ffôn symudol] 
 
 
Cyfeiriad (ar gyfer gohebiaeth) 
 
  ................................................................................. 
 
  .................................................................................. 
 
  ................................................................................... 
 
  .................................................................................... 
 
  .................................................................................... 
 



ATODIAD 2 

 

Yn 2017 bydd gwasanaeth Bws Wennol yn weithredol rhwng y meysydd parcio a Maes yr Eisteddfod.   

Bydd y rhan fwyaf o gerbydau yn cyrraedd ardal Pencoed o’r M4 C35 a’r A473 

 

Meysydd Parcio 

 

 Parcio Cyffredinol: Bydd 3 maes parcio ar gyfer parcio cyffredinol i’r cyhoedd, i gyd yn agos 

iawn at ei gilydd. 

 Bathodynnau Glas/Anabl: Bydd ardal benodol wedi ei neilltuo yn agos i’r arosfan Bws Wennol 

yn y meysydd parcio ar gyfer gyrwyr ag anableddau sy’n arddangos y Bathodyn Glas. 

 Parcio Stondinwyr/Staff: Bydd ardal benodol wedi ei neilltuo yn agos i’r Maes ar gyfer 

Stondinwyr, Staff ac unrhywun sy’n arddangos y pas cerbyd priodol (union leoliad i’w 

gadarnhau) 

 

Byddwn yn cadarnhau union leoliad yr amrywiol ardaloedd parcio mewn da bryd. 

 

Unwaith bydd y cynllun rheoli trafnidiaeth wedi ei gytuno’n derfynol gyda’r asiantaethau statudol, 

byddwn yn trefnu siarad gyda’r mudiad/mudiadau stiwardio  llwyddiannus i esbonio’r cynllun yn fanwl. 

 

Rhagbrofion Cystadlaethau Telyn 

Bydd cerbydau sy’n cludo telynau ar gyfer rhagbrofion yn defnyddio mynedfa’r coleg ac yn parcio wrth 

ymyl yr uned ‘Adeiladwaith’ ar gampws Pen-coed.  Dyma lle bydd Stiwdio 1 wedi ei lleoli, a dyma bydd 

lleoliad y rhagbrofion ar gyfer telynau.  Dim ond cerbydau sy’n arddangos y pas priodol a gaiff barcio 

wrth ymyl Stiwdio 1.  Er mwyn gweithredu a monitro’r reol hon, bydd angen sicrhau bod nifer ddigonol 

o stiwardiaid parcio wedi eu lleoli ar gampws y coleg. 

 

Parcio Ychwanegol / Wrth Gefn 

 

Bydd tir parcio ychwanegol yn cael ei glustnodi rhag ofn bod amodau’r tywydd yn golygu nad oes 

modd defnyddio un neu fwy o’r meysydd parcio uchod.  Bydd y trefniadau hyn yn cael eu trafod yn 

fanwl gyda’r mudiad/mudiadau llwyddiannus. 

 

Parcio Bysiau / Man Gollwng a Chasglu’r Bysiau 

 

Darperir arosfa bysus yn agos i’r brif fynedfa er mwyn caniatáu i fysus ollwng a chasglu teithwyr.  [Ar 

gyfer bysiau preifat a’r gwasanaeth Bws Wennol]   

 

Ar ôl gollwng eu teithwyr, disgwylir i’r bysiau preifat fynd oddi ar y safle i barcio. (Union leoliad i’w 

gadarnhau.) 

 

 

[Noder mai Cynllun Parcio Drafft yw hwn, a gall y manylion newid/gael eu haddasu rhwng nawr 

â’r Eisteddfod.]



 ATODIAD 3 
 
Mae’r niferoedd o ymwelwyr a ddisgwylir yn ddyddiol fel a ganlyn:- 
 

Dyddiad Niferoedd Digwyddiad Meysydd Parcio a 
Ddefnyddir 

Sylwadau / Amser 

 
Sul 28 Mai 

  
1,500 

  
Cyngerdd Agoriadol - 
Pafiliwn 

  
Maes Parcio 1 + 2 
 

  
1800 - 2230 

Llun 29 Mai  18,000 - 20,000 Eisteddfod Maes Parcio 1, 2 + 3 0530 – 1900  
 1,500 Cystadlu yn y Pafiliwn  1800 – 2230 

Mawrth 30 Mai 18,000 - 20,000 Eisteddfod Maes Parcio 1, 2 + 3 0530 – 1900  
 1,500 Sioe Gynradd  1800 – 2230 

Mercher 31 Mai 15,000-17,000 Eisteddfod Maes Parcio 1, 2 + 3 0530 – 1900  
 1,500 Cystadlu yn y Pafiliwn  1800 – 2230 

Iau 01 Mehef 10,000-13,000 Eisteddfod Maes Parcio 1, 2 + 3 0530 – 1900  
 1,500 Cystadlu yn y Pafiliwn  1800 – 2230 

Gwener 02 Mehef 10,000-13,000 Eisteddfod Maes Parcio 1 + 2  0530 – 1900  
 1,500 Cystadlu yn y Pafiliwn               neu 1 + 3 1800 – 2230 

Sadwrn 03 Mehef 8,000-10,000 Eisteddfod Maes Parcio 1 + 2  0530 – 1900  
 1,500 Cystadlu yn y Pafiliwn               neu 1 + 3 1800 – 2230 

     

 

Nifer y Stiwardiaid a Argymhellir 

 
Bydd disgwyl i’r mudiad/clwb llwyddiannus amrywio niferoedd y stiwardiaid yn unol â’r llwyth gwaith, gan ymateb i amgylchiadau ar y pryd. 
Awgrymwn eich bod yn trefnu system o shifftiau.  

Canllaw yn unig yw’r wybodaeth uchod ac isod, a gall yr anghenion newid yn ystod yr wythnos. Disgwylir i’r mudiad llwyddiannus allu bod yn hyblyg ac 

ymateb i sefyllfaoedd, gan symud stiwardiaid o un lle i’r llall yn ôl y galw. 

 

Pob shifft i gael isafswm o 1 goruchwyliwr    

Maes Parcio 1  3 stiward 

Maes Parcio 2  2 stiward 

Maes Parcio 3  2 stiward 

Stiwdio 1 - Campws y Coleg  2 stiward 

Meysydd Parcio Wrth Gefn (Lleoliad i’w gadarnhau)  Angen yr hyblygrwydd i symud stiwardiaid yn ôl y galw. 

Pwynt Casglu a Gollwng i’r Bysiau Gwennol a Bysiau Preifat  2 stiward 

Parcio Bathodyn Glas   2 stiward 

Parcio Stondinwyr / Staff  2 stiward 

 
Bydd yr adegau brig yn y boreau rhwng 0630 a 1300 o ddydd Llun i ddydd Sadwrn, gyda’r tridiau cyntaf yn brysurach na’r gweddill. 
Bydd cyfnod brig arall rhwng 1600 a 1800 wrth i ymwelwyr adael y meysydd parcio. Bydd gofyn am stiwardio cadarn er mwyn sicrhau tegwch i bobl sy’n aros eu tro i 
adael, ac er mwyn atal pobl rhag ‘torri i mewn’.  Ar ôl y cyfnod prysur fin nos gellir lleihau niferoedd y stiwardiaid tan i weithgareddau yn y prif Bafiliwn ddod i ben am y 
dydd, pan fydd pethau’n prysuro eto wrth i hyd at 1,500 o bobl adael y safle. 
 

ATODIAD 4: 



 

Parcio Telynau  

Harp Parking 

Parcio Unedwyr ( i’w gad.) 

Trader Parking (tbc) 

Gwersylla 

Camping 

Maes 

Maes 

 

Bws Wennol - Man Casglu a Gollwng 

Shuttle Bus - Pick Up/Drop Off Point 

O’r M4 / From M4 

Parcio / Parking 

Coleg Pen-y-bont / Bridgend College 

(Campws Pen-coed) 

Mynediad Telynau 

Harp Entrance 

Stiwdio 1 



 

Parcio 

Parking 

Cerbydau o’r M4 

Vehicles from M4 

Maes 

Maes 

Tua ½ milltir o’r Parcio i 

Faes yr Eisteddfod 

Approx. ½ mile from car 

Park to Eisteddfod Maes. 

1 

3 

2 

